
KOMUNIKATË PËR SHTYP 

PROMOVOHET PROJEKTI I USAID-IT PËR ZGJERIMIN E BIZNESIT TË VOGËL NË RAJONIN E POLLOGUT 

 
Më 18 tetor në Tetovë, USAID e ka promovuar Projektin për zgjerimin e biznesit të vogël (PZBV) në 

rajonin e Pollogut, që e synon bashkëpunimin me sektorin privat dhe institucionet e pushtetit lokal, me 

qëllim të shtytjes së zhvillimit ekonomik rajonal dhe lokal me fokus fillestar në bujqësi, turizëm rural dhe 

ndërtimtari.  

 

“Identifikimi dhe mbështetja e nismave me të cilat nxiten ndërmarrjet e vogla dhe të mesme për punë të 

përbashkët kanë një pjesë qendrore në qasjen e këtij projekti drejt zhvillimit ekonomik lokal. Mundësitë 

e reja të tregut për kompanitë lokale krijohen atëherë kur kompanitë e mëdha i porosisin komponentet, 

materialet dhe shërbimet në nivel lokal. Këto lidhje mund të krijojnë edhe baza përmes të cilave 

këmbimi i informatave të tregut, rritja e qasjes në treg, zhvillimi i diturisë dhe aftësive, si dhe transferi i 
teknologjisë rezultojnë me ndërtimin e kapacitetit të ndërmarrjeve të vogla lokale” ka theksuar Drejtori i 

Misionit të USAID-it, Robert Wuertz.  
 

Në këtë ngjarje, USAID e ka publikuar partneritetin strategjik me palët kyçe të përfshira nga ky rajon, 

përfshirë këtu Odën ekonomike të Maqedonisë veriperëndimore, Qendrën rajonale zhvillimore të 

Pollogut, kryetarët e komunave, zyrat për zhvillim ekonomik lokal, kompanitë e sektorit privat, 

institucionet financiare, si dhe Agjencinë gjermane për zhvillim ndërkombëtar (GIZ), me qëllim të 

koordinimit të aktiviteteve për identifikimin e mundësive ekonomike dhe burimeve përfituese prej të 

cilave kanë dobi ndërmarrjet e vogla dhe të mesme. Planifikohet që ata së bashku të krijojnë një model 

të qëndrueshëm të forcës së punës për industrinë ndërtimore, një program për zinxhirin e furnizimit që 

do të orientohet drejt përforcimit të prodhimit lokal, si dhe të krijohet një model i dialogut publik-privat.  

 
SHËNIM PËR REDAKTORËT: 

Projekti i USAID-it për zgjerimin e biznesit të vogël fillimisht do të fokusohet në rajonin e Pellagonisë dhe Pollogut, 

duke i përfshirë liderët afaristë, pushtetet lokale dhe institucionet tjera për identifikimin e mundësive të tregut për 

krijimin e vendeve të punës dhe zhvillimit, mbindërtimit të kapaciteteve të ndërmarrjeve mikro, të vogla dhe të 

mesme (NMVM) për përgjigje ndaj mundësive të reja të tregut dhe zhvillimin e tyre, si dhe për përforcimin e 

kapacitetit të subjekteve që ofrojnë shërbime afariste për identifikimin dhe shërbimin më të mirë të nevojave të 

NMVM-ve.  

 

Që nga viti 1993, populli amerikan ka investuar mbi 500 milionë dollarë amerikanë në Maqedoni përmes USAID-it. 

USAID është duke punuar me popullin e Maqedonisë për krijimin e vendeve të punës, përforcimin e institucioneve 

dhe praktikës demokratike, avancimin e edukimit të integruar dhe përgatitjen e nxënësve për forcën e punës. Këto 

nisma e përkrahin tranzicionin e Maqedonisë drejt demokracisë stabile dhe prosperuese. USAID siguron ndihmë 

ekonomike dhe humanitare për më tepër se 100 shtete. Për më tepër informata, ju lutemi vizitoni: 

http://macedonia.usaid.gov/ ose Facebook profilin tonë në http://www.facebook.com/USAIDMacedonia 


